
C O M P R E N D R E  L ' I S L A M  D E  L ' I N T É R I E U R

KI ETER NOEL ET KIFAIRE BANNE
MUSULMANS PAS CÉLÉBRER LI ?

Dimounes dire : “Noel li  le plus beau moment de l’année.”

Partout lor chemins nous pou trouve décorations Noël. Banne
magasins et centres-villes zotte rempli avec bannes la lumières et
bannes couleurs Noël. Banne dimounes dans la joie. Partout ena
banne ventes de Noël et tous kalités publicités. 

Mais ki eter Noël exactement ? Ki banne dimoune pe célébrer
réellement ? Eski banne musulmans célébrer Noël ?  Si non, kifer ?



En anglais, Noel veut dire “Christmas”, ki sorti de “Christ’s Mass”. 

Avant, dimounes ti appelle li Christemasse. Mot “Christ” li sorti du mot
grec Christos, ki veut dire “successeur”, et sa li corresponde au mot
hébreu Messiah (Messie). Le mot “Mass” li sorti du mot latin missa, ki
représente ene célébration religieuse et ki lier avec la christianité. 

KI  ETER NOËL ?

Noël li ene fête ki célébrer chaque année le 25
décembre (ou le 7 janvier pour certains l’églises), et
banne chrétiens croire ki sa jour la la meme ki
Jésus (as) ine prend naissance. 

Noël li ene fête religieuse, mais
beaucoup dimounes célébrer li surtout
pour rassembler la famille, faire
échange cadeaux et prépare banne
repas. Dimounes décore sapins,
accroche banne la lumières, donne
cadeaux et faire fêtes.

Dans la Bible, aucun part pas finne faire
mention de date exacte de naissance de
Jésus (as). En tant ki musulmans, nous
pas croire ki Jésus (as) ti né en
décembre. 

A propos naissance de Jésus (as), la
Bible et Quran tous les deux décrire ene
période chaud, bannes bergers ti pe sorti
dehors dans champs et ti ena banne
dattes bien mûres. Tous sa montrer
clairement ki Jésus (as) pas ti né en
hiver, parski en hiver à Judée et
Bethléem, pena banne tels conditions.



Li important pou noter ki au début du christianisme, ban chrétiens pas
ti célébrer l’anniversaire de Jésus (as), parski so date pas ti connu. 
 Zot ti plutôt concentrer lor so la mort et so résurrection, selon zot
croyance.

L’HISTOIRE DE NOËL ET SO L IEN AVEC BANNE ROMAINS

Banne Romains ti célébrer deux grands fêtes en décembre. Premier ti
Sol Invictus, ki celebré le 25 décembre, pou marque retour du soleil
après jour plus court de l’année. Deuxième fête ti Saturnalia, ki ti durer
ene semaine avec manger, cadeaux et fêtes.

Mais vers le 4e siècle, banne chrétiens depi
Rome ine coumans célébrer sa naissance la et
zotte fine fixer le 25 décembre comme so
l’anniversaire. Ene historien chrétien romain,
Sextus Julius Africanus, ti dire ki Jésus (as) ti être
conçu le 25 mars, et après neuf mois, li ti né le 25
décembre.

Avec le temps, beaucoup traditions païennes,
romaines et européennes finne mélanger avec
pratiques chrétiennes. C’est coumsa ki Noël ine
vine fete ki nous trouver azordi : sapins, chants
Noël, cadeaux, grands repas et décorations.

Donc, banne chrétiens célébrer Noël en
croyant ki Jésus (as) li zot sauveur, ki,
selon zot croyance, ti mort lor la croix
pour péchés ki banne chrétiens ine
commette. Pendant Noël, zot alle l’église,
écoute bannes récits lor naissance de
Jésus, faire banne chants et réfléchi lor so
sacrifice.

Buku dimounes pose sa question la : si musulmans croire en Jésus (as)
comme prophète, kifer zot pas célébrer Noël ?

KIFER MUSULMANS PAS CÉLÉBRER NOËL ?

La Bible pas donne date exacte de naissance de Jésus (as). La Bible et
le Qur’an montrer ki Jésus (as) ti né pendant ene période chaud, avec
banne bergers ki ti pe sorti dehors et ti ena banne dattes mûres. Donc,
li clair ki li pas ti né le 25 décembre.

En tant ki musulmans, nous croire ki Jésus (as) pas ti le
fils de Dieu, li pas ti né le 25 décembre, et pas ti mort lor
la croix. Nous croire ki Jésus (as) ti ene grand Prophète
d’Allah, envoyé pou banne zenfans d’Israël après Moïse
(as), avec même message, pour re amène banne dimounes
vers Allah. Li ti le Messie.

Nous, musulmans, nous suivre l’exemple du Saint
Prophète Muhammad (saw). Jamais le Saint
Prophète (saw) pas finne célébrer naissance de
n’importe ki prophète ni li pas finne ordonne so
banne compagnons pou célébrer so propre
l’anniversaire. Dans même façon, pena aucun
preuve ki Jésus (as) finne déjà demande so banne
disciples pou célébrer so l’anniversaire. 

Banne prophete d’Allah, zotte plus grand souhait,
ceki dimounes suivre le message ki Allah ti
envoyer à travers zot. 

Donc, en tant ki musulmans, nous honore tous
bannes Prophètes, y compris le Saint Prophète
Muhammad (saw). Et nous honore zotte en
suivant zot enseignements et guidance ki zot
finne amener depi l’Unique Dieu.

